
第四課

你哋搭咩嘢車返學呀？



A.會話
山本太太：兩位隨便啦。唔好客氣呀！
山本：陳小姐係中文大學嘅學生呀可！你搭咩嘢車返學呀？
陳小姐：我住宿舍嘅。朝頭早行返學。由宿舍到大學十分鐘。

木村小姐呢？你住邊度呀？
木村：我住銅鑼灣。每日搭二十三號巴士，或者二十八號小巴

返學。
山本太太：木村小姐喺香港大學學廣東話。佢好鐘意中文架。
陳小姐：係呀。山本先生呢，你喺邊度學架？
山本：以前喺大阪大學，而家公司嘅同事教我。
山本太太：呀！隨便食嘢啦。陳小姐鐘唔鐘意食日本菜呀？
陳小姐：鐘意。但係我唔識日本菜嘅名。呢啲係咩嘢呀？嗰啲

係咩嘢呀？
山本太太：呢啲係“すし”中文叫做“壽司”。嗰啲叫做“麺豉湯”。
陳小姐：日本菜真係好食喇。



B.單詞1
1.中文大學
2.搭
3.咩嘢車
4.返學
5.住
6.宿舍
7.行
8.行返學
9.由～到～
10.～分鐘

11.邊度
12.銅鑼灣
13.每日
14.～號
15.巴士
16.小巴
17.喺
18.～話
19.以前
20.公司



B.單詞2
21.同事
22.教
23.食嘢啦
24.鐘意食
25.識
26.～菜
27.名
28.呢啲
29.嗰啲
30.中文

31.叫做
32.壽司
33.麺豉湯
34.真係
35.好食
36.一日三餐
37.早餐
38.午餐
39.晚餐
40.麺飽



B.單詞3
41.多士
42.雞蛋
43.火腿
44.三文治
45.奶茶
46.橙汁
47.牛奶
48.餸
49.飯
50.西餐

51.啤酒
52.汽水
53.飲茶
54.嚟
55.講
56.的士
57.洗手間
58.返工
59.九龍



C.語言和文化

食文化

1.一日三餐：早餐、午餐、晚餐（晚飯）

2.麺飽、多士、雞蛋、火腿、三文治、奶茶、橙汁、牛奶、餸、
飯、中國菜、日本菜、西餐、啤酒、汽水、菜、飲茶

例：我早餐食多士，飲奶茶，你呢？



C.語言和文化

動詞1

肯定           否定         疑問

a.係          唔係          係唔係

b.返          唔返          返唔返

c.到          唔到          到唔到

d.嚟         唔嚟          嚟唔嚟

e.要          唔要         要唔要

f.住           唔住         住唔住

g.搭          唔搭         搭唔搭

動詞2

肯定     否定          疑問

h.行      唔行          行唔行
i.學       唔學          學唔學
j.鐘意    唔鐘意      鐘唔鐘意
k.教      唔教          教唔教
l.識       唔識          識唔識
m.食     唔食          食唔食
n.飲      唔飲          飲唔飲
o.講      唔講          講唔講



D.句子1
（1）每～
陳小姐每日搭巴士。
a.每朝
b.每晚
c.每星期
d.每星期六
e.每年
f.每個月
（2）搭
a.搭咩嘢車去呀？
b.搭巴士返屋企。
c.我朋友搭31號小巴去銅鑼灣。
d.我哋嘅廣東話先生每朝搭的士返學。



D.句子2
（3）邊度

a.你今日去邊度呀？

b.洗手間喺邊度呀？

c.佢喺邊度學廣東話呀？

d.你係邊度搭車呀？

e.街市喺邊度呀？

（4）行+ V
a.行去銅鑼灣街市。

b.佢行嚟我屋企。

c.我同朋友行返屋企。



D.句子3
（5）返～
a.返+N
   i.返日本
   ii.返屋企
   iii.返大學
b.返學
   你幾點返學呀？
c.返工
i.你幾點返工呀？
ii.你喺邊度返工呀？



D.句子4
（6）由～到～
a.我由星期一到星期五返工。
b.由香港到東京。
c. 你由幾點到幾點食晚餐呀？
d.我由屋企到日本人俱樂部要二十分鐘。
（7）或者
a.我（每朝）早餐食飯，或者食三文治。
b.我同事嚟我屋企，或者我去佢屋企。

c.你幾時去北京呀？十號或者十一號。
d.你星期日去邊度呀？去李先生屋企或者陳小姐屋企。



D.句子5
（8）喺
a.你同事，陳先生喺邊度呀？佢喺公司。
b.麺飽喺呢度，雞蛋喺嗰度。
c.你爸爸喺邊度呀？佢喺洗手間。
d.喺公司食飯。
e.我喺日本人俱樂部學廣東話。
（9）鐘意V
a.鐘意去
b.唔鐘意去街市。
c.佢鐘意食日本菜，但係唔鐘意食西餐。
d.我太太鐘意住香港，唔鐘意住九龍。



D.句子6
（10）叫做～
a.呢啲叫做“牛奶”，嗰啲叫做“啤酒”。
b.呢啲廣東話叫做咩嘢呀？
c.嗰啲上海話叫做咩嘢呀？
d.我叫做～。
（11）你今日a.___食咩嘢呀？
            我食b.___飲c.__。
a.早餐、午餐、晚餐
b.中國菜、麺飽……
c.奶茶、日本菜、麺豉湯……



朗讀練習

         陳小姐住喺中文大學嘅宿舍，朝頭早由宿舍行返學。

木村小姐住銅鑼灣，每朝搭小巴、或者巴士返學。木村小姐
同山本太太都學廣東話。木村小姐喺香港大學學，山本太
太喺日本人俱樂部學，每星期一同星期三，廣東人嘅先生
教佢哋。


